Коми Республикаса Веськӧдлан котырлы видлалӧм вылӧ сетӧм юалӧмъяссӧ колӧ водзвыв видлавны дінмуса олӧмӧ пӧртысь власьт органъясса общественнӧй сӧветъяскӧд

Татшӧм тшӧктӧм сетіс талун Коми Республикаса юрнуӧдысь Вячеслав Гайзер республикаса Веськӧдлан котырлӧн заседание дырйи.

«Туй вылын доймалӧмъяс да найӧс чинтӧм вылӧ примитӧм мераяс йылысь» юалӧм видлалігӧн Вячеслав Гайзер юаліс докладчиклысь - Коми Республикалӧн туй агентствоса юрнуӧдысь Эдуард Слабиковлысь сы йылысь, видлалісны-ӧ мытшӧдсӧ да сійӧс решитан ногъяссӧ общественнӧй сӧветкӧд, кутшӧмӧс лӧсьӧдӧма ведомство бердын. Э.Слабиков воча шуис, мый сы вӧсна, сылӧн видзӧдлас серти, мый юалӧмыс оз пыр сӧмын агентстволӧн уджӧ, сійӧ вӧзйӧ могсӧ петкӧдны ведомствокостса общественнӧй площадка вылӧ.

«Некод оз вензьы, мый туй вылын лючки ветлӧмын уджмогъясыс абу сӧмын тіян агентстволӧн. И сы могысь ми видлалам сійӧс паськыда — став Веськӧдлан котырӧн. Но век жӧ, ме лыддя, мый министерствояслы да ведомствояслы, кодъяс лоӧны медшӧр докладчикъясӧн индӧм темаяс серти, колӧ босьтны тӧд вылӧ общественнӧй сӧветъяслысь видзӧдласъяссӧ. Найӧс ӧд и лӧсьӧдісны стӧч сы могысь, медым примитны решениеяссӧ кыдз позьӧ йӧзлы лӧсяланаджыкӧн. Сы вӧсна огӧ кутӧй кедзовтны некодӧс и кутам водзвыв видлавны Коми Республикаса Веськӧдлан котырлы видлалӧм вылӧ сетӧм юалӧмъяссӧ общественнӧй сӧветъяскӧд», - тшӧктіс Вячеслав Гайзер.
